Газизова Алсу Әнвәр кызы.

     Газизова Алсу Әнвәр кызы 1958 нче елның 23 нче мартында туа. 1974 нче елда Тойгелде мәктәбен тәмамлап, Мәлләтамак урта мәктәбендә укый. 1975 елда мәктәпне тәмамлый һәм 1976 нчы елда Мөслимдә Мәдәният йортында концерт бригадысын җитәкли.
   1978-1979 елларда Минзәлә медучилищесын тәмамлап Мөслим шифаханәсенең хирургия бүлегендә медсестра булып эшли.

1980-1986 елларда Казанда медиститутта укый. Тырышып һәм нәтиҗәле укуыннан соң диплом алып, Казанның 18 нче поликлиникасында лор врач булып эшли. Күпләр аның бу еллардагы эшеннән файда күрәләр. Терелеп чыккан авырулар аңа чиксез рәхмәтле.

    Алсу ординатура 2 ел укыгач ГИДУВны тәмамлап хәзерге вакытта РКБда лор бүлегендә эшли. Югары категорияле врач буларак аның доцент Исмагилов белән “Поражение туберкулезом лор органов (внутренного и внешного уха)” дигән фәнни хезмәте бар.
     Колак, борын, тамак врачлары җәмгыятендә, авыр очраклар һәм үлем очраклары турында практик занатияләрдә чыгышлар ясый.

     Мөслим районы кешеләре һәрвакыт ярдәм сорап Алсу Әнвәр кызына мөрәҗәгать итәләр. Авыруларны якты йөз белән каршы ала һәм ярдәм кулы суза. Медицина институтына керергә теләүче яшьләр дә иң беренче аннан киңәшләрен сорыйлар. Ул-безнең районыбызның ышанычы, ныклы терәге.
